ԱՄՓՈՓԱԹԵՐԹ
«ՊԵՏՈՒԹՅԱՆ ԿՈՂՄԻՑ ԱՐՀԵՍՏԱԿԱՆ ԲԱՆԱԿԱՆՈՒԹՅԱՆ ՈԼՈՐՏՈՒՄ ԲԱՐՁՐ ԱՐՏԱԴՐՈՂԱԿԱՆՈՒԹՅԱՄԲ ՀԱՇՎՈՂԱԿԱՆ ՌԵՍՈՒՐՍՆԵՐԻՆ ՀԱՍԱՆԵԼԻՈՒԹՅԱՆ ԱՊԱՀՈՎՄԱՆ ՊԵՏԱԿԱՆ ԱՋԱԿՑՈՒԹՅԱՆ ՓՈՐՁՆԱԿԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
	1. ՀՀ կրթության, գիտության, մշակույթի և սպորտի նախարարություն
	26.11.2025թ.

	
	№ 01/18.2/39654-2025 

	      1. Նախագծի 3-րդ և հավելվածի 9-րդ կետերում առաջարկում ենք «ՀՀ» հապավումը համապատասխանեցնել «Նորմատիվ իրավական ակտերի մասին» օրենքի 21-րդ հոդվածի 2-րդ մասին:
   2. Նախագծի 9-րդ կետով նախատեսվում է, որ աջակցություն ստանալու համար կարող են դիմել այն դիմումատուները, ովքեր դիմելու պահին չեն օգտվում այլ աջակցության ծրագրերից միևնույն նախագծի համար:
   Նշվածից պարզ չէ դիմում ներկայացնելու գործընթացը, նկատի ունենալով հավելվածի 11-րդ կետը, և միևնույն ժամանակ պարզ չէ, այն հանգամանքը, թե ինչպես պետք է իրականացվեն ուսումնասիրություններ պարզելու համար այն դիմումատուներին, ովքեր նշված նախագծի համար արդեն իսկ օգտվում են այլ աջակցության ծրագրերից:
   3. Նախագծի 22-րդ կետում առաջարկում ենք լրացնել դրույթներ աջակցության տրամադրում ստանալու հայտը մերժելու վերաբերյալ գնահատման հանձնաժողովի որոշման մեջ հստակ մերժման պատճառների ու իրավական հիմքերի առկայության մասին:
   4. Նախագծի 23-րդ կետի 1-ին ենթակետը վերանայման անհրաժեշտություն ունի, քանի որ ներկայացված հայտը մերժվում է, եթե չի համապատասխանում հավելվածի 11-րդ կետի պահանջներին, իսկ հավելվածի 11-րդ կետը որևէ պահանջներ չի սահմանում, հայտում ներառվող տեղեկությունների պահանջները նախատեսված են 13-րդ կետում:
   5. Նախագծի 28-րդ կետը նախատեսում է աջակցության տրամադրման դիմումի պատասխանի բողոքարկումը, սակայն հավելվածով չի նախատեսվում Հանձնաժողովի որոշման մերժման բողոքարկումը:
	1. Ընդունվել է:


2. Ընդունվել է:
Պահանջը վերաձևակերպվել է և նշվել 12-րդ կետի 1-ին ենթակետում՝ «միևնույն նախագծի համար այլ աջակցության ծրագրերից օգտվելու վերաբերյալ տեղեկություն»:



3. Ընդունվել է:




4. Ընդունվել է:






5. Ընդունվել է:


	2. ՀՀ Էկոնոմիկայի նախարարություն
	27.11.2025թ.

	
	№ 01/27008-2025

	1. Նախագծի 5-րդ կետում ներկայացվում է սուբսիդիայի հաշվարկման կարգը՝ Ծրագրով սահմանված պահանջներին համապատասխան հասանելիություն ստացած յուրաքանչյուր դիմողի օգտագործած ռեսուրսի արժեքի 100 տոկոսի չափով փոխհատուցում հատկացնելու մոտեցմամբ։ Կարծում ենք՝ նշված դրույթը հստակեցման կարիք ունի, մասնավորապես՝ 100 տոկոս փոխհատուցում տրվում է դիմողի կողմից վճարում իրականացնելուց հետո, թե հայտն ընդունվելուց հետո։ 
2. Նախագծի հավելվածի 4-րդ գլխի 7-րդ կետի համաձայն՝ աջակցությունը դիմողներին տրամադրվում է ռեսուրսների հասանելիության միջոցով՝ սահմանափակ ժամկետով։ Այս համատեքստում, առաջարկում ենք սահմանել դիմողների կողմից ռեսուրսների հասանելիության ապահովման առավելագույն ժամկետ։
3. Նախագծի հավելվածի 4-րդ գլխի 8-րդ կետի 3-րդ ենթակետով նախատեսվում է տրամադրել «Մենթորական աջակցություն»։ Առաջարկում ենք հստակեցնել «Մենթորական աջակցություն եզրույթը, մասնավորապես՝ ինչ ձևաչափով, ինչ հաճախականությամբ և ում կողմից է տրամադրվելու մենթորական աջակցությունը։
4. Նախագծի հավելվածի 5-րդ գլխի 18-րդ կետով սահմանվում է հայտը և դրան կից ներկայացված փաստաթղթերը անհամապատասխանության և սահմանված պահանջները չբավարարելու դեպքում լրամշակման նպատակով Հանձնաժողովի քարտուղարի կողմից վերադարձնելու կարգը։ Սակայն Նախագծում բացակայում է Հանձնաժողովի քարտուղարի կողմից հայտը լրամշակման նպատակով վերադարձնելու ժամկետը, ուստի առաջարկում ենք հայտը լրամշակման նպատակով դիմողին վերադարձնելու հստակ ժամկետ սահմանել։
	1. Չի ընդունվել:
Սուբսիդիան հատկացվելու է «Ամազոն Վեբ Սերվիսիս» ընկերությանը: Սուբսիդիայի տրամադրման պայմանները և ժամկետները սահմանվելու են պայմանագրով: Դիմողին ռեսուրսները տրամադրվում են անվճար հիմունքներով:


2. Չի ընդունվել:
Դիմողը հայտ ներկայացնելիս նշելու է նախագծի իրականացման համար անհրաժեշտ ժամկետը, ինչը կարող է ենթարկվել փոփոխության հայտի գնահատման ընթացքում՝ համաձայն ձևավորվող հանձնաժողովի որոշման:


3. Ընդունվել է ի գիտություն:
Մենթորական աջակցությունը տրամադրելու է «Ամազոն Վեբ Սերվիսիս» ընկերությունը՝ ռեսուրսների օգտագործման ընթացքում:

4. Ընդունվել է ի գիտություն:
Հայտերի ընդունման վերջնաժամկետին հաջորդող աշխատանքային օրվանից սկսած՝ մեկ ամսվա ընթացքում հանձնաժողովն իրականացնում է հայտերի  ուսումնասիրություն։ Հետևաբար, հայտը լրամշակման նպատակով ետ կվերադարձվի  հայտերի ուսումնասիրությանը զուգընթաց՝ մեկ ամսվա ընթացքում:

	3. ՀՀ արդարադատության նախարարություն
	02.12.2025թ.

	
	№ 54405-2025

	1. Նախագծի նախաբանում որպես վերջինիս ընդունման համար հիմք հանդիսացող լիազորող նորմ վկայակոչված է «Բարձր տեխնոլոգիաների ոլորտի պետական աջակցության մասին» օրենքի (այսուհետ՝ Օրենք) 5-րդ հոդվածի 3-րդ մասը, որի համաձայն՝ լիազոր մարմինը, հաշվի առնելով բարձր տեխնոլոգիաների ոլորտի զարգացման գերակայությունները, կարող է մշակել և Կառավարության հաստատմանը ներկայացնել աջակցության տրամադրման այլ կարգեր, մինչդեռ հարկ է նշել, որ Նախագծով հաստատվում է արհեստական բանականության ոլորտում բարձր արտադրողականությամբ հաշվողական ռեսուրսներին հասանելիության ապահովման պետական աջակցության ծրագիրը, ինչով պայմանավորված՝ Նախագծի և լիազորող նորմի միջև առաջանում է անհամապատասխանություն։ Ուստի, առաջարկվում է վերանայել Նախագծի նախաբանում նշված լիազորող նորմը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասով սահմանված պահանջները։ 

















2. [bookmark: _Hlk215671681]Նախագծի 4-րդ կետով նախատեսված է, որ նախարարության և «Ամազոն Վեբ Սերվիսիս (Amazon Web Services-AWS)» ընկերության հետ կնքվելիք պայմանագրում, ի թիվս այլնի, պետք է սահմանվի տրամադրվող ռեսուրսի միավորի արժեքը։ Այս առումով գտնում ենք, որ ուղղակիորեն պետք է նշել, որ խոսքը վերաբերում է այն ռեսուրսներին, որոնք տրամադրվում են պետական աջակցության ծրագրի շրջանակում՝ նախատեսվող դրույթների հստակությունն ապահովելու համար։
3. Նախագծի 7-րդ կետում առաջարկվում է հրապարակմանը հաջորդող բառերը փոխարինել հրապարակման օրվան հաջորդող բառերով՝ նկատի ունենալով Նորմատիվ իրավական ակտերի մասին օրենքի (այսուհետ՝ Օրենք) 23-րդ հոդվածի 3-րդ մասի պահանջը։
4. Նախագծով հաստատված հավելվածի (այսուհետ՝ Հավելված) 5-րդ կետում կիրառվում է բարձր արտադրողականությամբ հաշվողական ռեսուրսներ ձևակերպումը, մինչդեռ Հավելվածի 2-րդ կետում նախատեսված է, որ վերջինս այսուհետ պետք է կիրառվի կրճատ տարբերակով, ուստի անհրաժեշտ է վերանայել ձևակերպումը, մասնավորապես՝ Հավելվածում վերջինիս անդրադարձ կատարելիս կա՛մ կիրառել կրճատ ձևակերպումը, այսինքն՝ նշել ռեսուրսներ տերմինը, կա՛մ Հավելվածի 2-րդ կետում նախատեսել այնպիսի կարգավորում, որը թույլ տա վերոնշյալ ձևակերպումը կիրառել տարբեր կերպ, մասնավորապես՝ նշել այսուհետ՝ նաև ռեսուրսներ ձևակերպմամբ։
	Իրավական ակտերում կիրառվող եզրույթների լեզվաոճական բնույթից ելնելով՝ առաջարկվում է վերանայել Հավելվածի նույն կետի 1-ին ենթակետում կիրառված փոխակերպող ներուժ, նույն կետի 4-րդ ենթակետում կիրառվող ազդեցիկ լուծումներ, ինչպես նաև նույն կետի 6-րդ ենթակետում նշված լայնախոհություն արհեստական բանականության ոլորտում ձևակերպումները՝ հաշվի առնելով, որ վերջիններս ընդհանրական նկարագրողական բնույթի արտահայտություններ են, որոնք առավել բնութագրական են գեղարվեստական ոճում կիրառվող բառապաշարին, այնինչ իրավական ակտերում ընդունելի է օգտագործել հստակ և ավելորդ նկարագրողական բառերից զուրկ արտահայտություններ՝ հնարավոր տարընկալումներից և լայն մեկնաբանումներից խուսափելու նպատակով։
5. Նախագծի 6-րդ կետի 2-րդ ենթակետում ազդեցություն բառն առաջարկվում է փոխարինել ազդեցության բառով՝ մտքի բովանդակությունը ճիշտ ապահովելու համար։
6. Հավելվածի 7-րդ կետով սահմանվում է, որ դիմողներին աջակցությունը տրամադրվում է ռեսուրսներին հասանելիության ապահովման միջոցով՝ սահմանափակ ժամկետով: 
Հարկ է նկատել, որ նշված կետից, ինչպես նաև Հավելվածի բովանդակությունից չի երևում, թե ինչ ժամկետ է իրենից ներկայացնելու նշված սահմանափակ ժամկետը կամ ինչպիսի հանգամանքների հաշվառմամբ է սահմանվելու այն: Ուստի, առաջարկվում է այս մասով վերանայել նշված կետը՝ հստակություն ապահովելու նպատակով։



7․ Հավելվածի 9-րդ կետով նախատեսված է, որ աջակցություն ստանալու համար կարող են դիմել այն դիմումատուները, ովքեր դիմելու պահին չեն օգտվում այլ աջակցության ծրագրերից միևնույն նախագծի համար: 
Այս մասով, եթե այլ աջակցության ծրագրեր արտահայտությունը վերաբերում է պետական աջակցության ծրագրերին, անհրաժեշտ է ուղղակիորեն նշում կատարել այդ մասին՝ հնարավոր տարընկալումներից խուսափելու նպատակով։ 
Բացի այդ, նույն կետում առաջարկվում է դիմումատուներ բառը փոխարինել անձինք բառով՝ նկատի ունենալով, որ խոսքը վերաբերում է ֆիզիկական անձանց, անհատ ձեռնարկատերերին և իրավաբանական անձանց, որոնք դեռևս դիմումատուի կարգավիճակ չունեն։
8․ Նախագծի 11-րդ կետում վիրտուալ ինստիտուտի հարթակ բառերն անհրաժեշտ է փոխարինել վիրտուալ հարթակ բառերով՝ ապահովելով Հավելվածի ամբողջ տեքստում կիրառվող տերմինների միատեսակությունը։



9․ Հավելվածի 13-րդ կետի՝
1) 1-ին ենթակետում թվարկված են այն տեղեկությունները, որոնք դիմողը պետք է ներառի հայտում, մինչդեռ ներկայացվող պահանջներն ունեն ընդհանրական բնույթ, մասնավորապես՝ պարզ չէ, թե սույն ենթակետի բ պարբերությունում ինչ լիազորագրի ներկայացման մասին է խոսքը, հասկանալի չէ նաև դ և ե պարբերություններով նախատեսված թիմի կազմի, կրթություն և տեխնիկական որակավորման, ձեռքբերումների մասին հիմքերի ներկայացման անհրաժեշտությունն ինչով է պայմանավորված լինելու, կամ առհասարակ ինչ է իրենից ներկայացնում ձեռքբերումների մասին հիմքեր արտահայտությունը, հստակ սահմանված չէ՝ ինչ թիմի մասին է խոսքը և այլն: Ուստի, առաջարկվում է վերանայել հայտին ներկայացվող պահանջները՝ սահմանելով դիմումին կից ներկայացվող տեղեկությունների առավել հստակ և հասկանալի շրջանակ՝ հնարավոր տարընկալումներից և սուբյեկտիվ մեկնաբանումից խուսափելու նպատակով: 
Բացի այդ, նույն ենթակետի զ պարբերությամբ սահմանված է, որ դիմողը պետք է ներկայացնի հայտարարություն այն մասին, որ դիմումը ներկայացնելու օրվան նախորդող երեք տարիների ընթացքում դիմողը կամ թիմում ներառված որևէ անդամ ներգրավված չեն եղել փողերի լվացման, ահաբեկչության ֆինանսավորման, զանգվածային ոչնչացման զենքի տարածման ֆինանսավորման, մարդու թրաֆիքինգի կամ շահագործման կամ օրենքով նախատեսված տնտեսական գործունեության դեմ ուղղված հանցագործությունների մեջ, բացառությամբ այն դեպքերի, երբ օրենքով սահմանված կարգով դատվածությունը հանված կամ մարված է։ 
Այս կապակցությամբ հարկ է նշել, որ պարզ չէ, թե ինչով է պայմանավորված երեք տարվա ժամկետի սահմանումը, պարզ չէ նաև, թե ինչ սկզբունքով է առանձնացվել հանցագործությունների սահմանված տվյալ շրջանակը։ Միևնույն ժամանակ, կարող է քննարկման առարկա դառնալ նաև անձի կողմից Կառավարության 2004 թվականի մայիսի 20-ի «Վարչական իրավախախտում կատարած, հանցագործության մեջ մեղադրվող, դատապարտված անձանց հաշվառում իրականացնելու և նրանց վերաբերյալ տեղեկություններ տրամադրելու կարգը սահմանելու մասին» թիվ 933-Ն որոշմամբ հաստատված Հավելվածի 26-րդ կետի «գ» ենթակետի հիման վրա օպերատիվ տեղեկատու քարտադարանից ստուգվող անձանց մասին տեղեկանքի ներկայացումը` իրեն վերաբերող առկա դատվածության կամ հետախուզման մեջ գտնվելու, կամ հաշվառված և պահպանվող ամբողջ տեղեկատվության մասին:
Առաջարկվում է վերանայել նաև Հավելվածի 13-րդ կետի 2-րդ ենթակետի բ պարբերությունում, նույն կետի 3-րդ ենթակետի գ պարբերությունում և նույն կետի 6-րդ ենթակետում կիրառված կյանքի ցիկլ ձևակերպումը՝ մտքի հստակությունն ապահովելու և իրավական եզրույթաբանությանը համապատասխանեցնելու նպատակով։ 





Նույն ենթակետի ե պարբերությամբ նախատեսվում է, որ նախագծի և պրոդուկտի (product) նկարագրության մեջ պետք է ներառվի նշում այն մասին, որ նախագիծը ֆինանսավորում է պետական դրամաշնորհներից, սակայն Հավելվածի 9-րդ կետով սահմանված է, որ աջակցություն կարող են ստանալ այն դիմողները, ովքեր դիմելու պահին չեն օգտվում այլ աջակցության ծրագրերից միևնույն նախագծի համար: Ուստի անհրաժեշտ է վերանայել սույն ձևակերպումը՝ առկա հակասությունը վերացնելու նպատակով.


2) 4-րդ ենթակետով սահմանված է, որ դիմողը պետք է ներկայացնի հավաստում, որ տրամադրված ռեսուրսները պետք է օգտագործվեն բացառապես Հայաստանի Հանրապետության օրենսդրության պահանջներին համապատասխան, մինչդեռ հստակեցման կարիք ունի, թե խոսքն ինչ տեսակի հավաստման մասին է՝ հայտարարության, համապատասխան փաստաթղթի ներկայացման, թե՝ այլ.


3) 5-րդ ենթակետում կիրառվում է արհեստական բանականության էթիկայի սկզբունքներ արտահայտությունը, մինչդեռ անհրաժեշտ է հստակեցնել, թե խոսքն ինչ սկզբունքների նախատեսման մասին է, եթե վերջիններս հաստատված են որևէ իրավական ակտով, ապա անհրաժեշտ է հղում կատարել այդ իրավական ակտին, իսկ եթե նման իրավական ակտ դեռ ընդունված չէ, ապա նշել, թե վերջինս ում կողմից պետք է ընդունվի․












4) 6-րդ ենթակետում կիրառվում է հետևանքային որոշումներ եզրույթն, ինչը հստակեցման կարիք ունի, քանի որ այն անորոշ է և միանշանակ չի ընկալվում։
Նշենք նաև, որ սույն կետի ենթակետերի համարակալումն անհրաժեշտ է վերանայել՝ համապատասխանեցնելով Օրենքի 14-րդ հոդվածով սահմանված պահանջներին։ 
Նույն դիտարկումը վերաբերում է նաև Նախագծի այլ կետերի ենթակետերի համարակալմանը։




10․ Հավելվածի 14-րդ կետով նախատեսված է, որ հայտով ներկայացված փաստաթղթերի ուսումնասիրման և հայտին ներկայացվող պահանջներին համապատասխանության ստուգման նպատակով բարձր տեխնոլոգիական արդյունաբերության նախարարի հրամանով ստեղծվում է գնահատող հանձնաժողով (այսուհետ՝ Հանձնաժողով): Հանձնաժողովի ստեղծման մասին հրամանով նշանակվում է Հանձնաժողովի քարտուղար:
Հարկ է նշել, որ ինչպես սույն կարգավորումից, այնպես էլ Հավելվածի ընդհանուր բովանդակությունից հասկանալի չէ քննարկվող Հանձնաժողովի կազմը, կառուցվածքը, և գործունեության ընդհանուր կարգը:
Բացի այդ, նպատակահարմար է Հավելվածի 15-րդ կետում նախագահը բառից առաջ լրացնել Հանձնաժողովի բառը՝ հստակեցնելու համար, որ խոսքը Հանձնաժողովի նախագահի մասին է՝ նկատի ունենալով, որ Հավելվածում վերջինիս մասին առաջին անգամ է նշում կատարվում։
11․ Հավելվածի 18-րդ կետով սահմանված է, որ եթե հայտը և դրան կից ներկայացված փաստաթղթերը չեն համապատասխանում կամ չեն բավարարում սույն կարգի պահանջներին, կամ դրանցում ներառված տեղեկությունները լրացուցիչ հիմնավորումների կարիք ունեն, ապա Հանձնաժողովի քարտուղարը լրամշակման նպատակով վերադարձնում է հայտը: Այս կապակցությամբ հարկ է նշել, որ լրացուցիչ հիմնավորումներ պահանջելու մասին ձևակերպումն անորոշ է և կարող է ավելորդ բեռ առաջացնել անձանց համար, ուստի նպատակահարմար է հստակեցնել դրա կիրառման շրջանակն ու այն դեպքերը, որոնց առկայության պայմաններում կարիք է առաջանալու պահանջելու լրացուցիչ հիմնավորումներ։ 
Բացի այդ, նույն կետով նախատեսված է, որ դիմողը լրամշակված հայտը պարտավոր է Հանձնաժողովի քննարկմանը ներկայացնել հինգ աշխատանքային օրվա ընթացքում: Այս մասով հարկ է հստակեցնել, թե որ պահից սկսած է մեկնարկում նշված ժամկետի հաշվարկը՝ որոշակիություն ապահովելու և հնարավոր տարընկալումներից խուսափելու նպատակով։
12․ Հավելվածի 19-րդ կետով սահմանված է, որ լրամշակված հայտ ներկայացնելու դեպքում սույն կարգի 14-րդ կետով սահմանված ժամկետը կիրառվում է հիմք ընդունելով լրամշակված հայտը ներկայացնելու օրը: 
Հարկ է նկատել, որ Հավելվածի 14-րդ կետով նախատեսված են գնահատող հանձնաժողով ստեղծելու մասին կարգավորումներ և որևէ ժամկետ սահմանված չէ: Ուստի, առաջարկվում է վերանայել սույն հղումը։
13․ Հավելվածի 21-րդ կետի 4-րդ ենթակետում նպատակահարմար է հանել հասարակական բառը՝ հաշվի առնելով, որ Հավելվածի 6-րդ կետի 2-րդ ենթակետում նման ազդեցության մակարդակ սահմանված չէ։
14․ Հավելվածի 23-րդ կետի 1-ին ենթակետով նախատեսված է, որ հայտը մերժվում է, եթե չի համապատասխանում սույն հավելվածի 11-րդ կետի պահանջներին, մինչդեռ հարկ է նկատել, որ վերոնշյալ կետում պահանջներ առհասարակ նախատեսված չեն, սահմանված է միայն, որ ռեսուրսներին հասանելիությունը տրամադրվում է հայտի հիման վրա, ինչով պայմանավորված՝ առաջարկվում է վերանայել սույն կետին կատարված հղումը։
Նույն կետի 2-րդ ենթակետով նախատեսված է, որ հայտը մերժելու հիմք է ներկայացված տվյալների ոչ հավաստի՝ թերի կամ կեղծ լինելը, մինչդեռ հարկ է նկատել, որ թերի հասկացությունը նշանակում է ոչ ամբողջական և չի կարող նույնականացվել տվյալների ոչ հավաստի լինելու հետ, ուստի, այս մասով անհրաժեշտ է վերանայել սահմանված ձևակերպումը՝ իրավական որոշակիություն ապահովելու նպատակով։
Նույն կետի 3-րդ ենթակետում նախատեսված է, որ հայտը մերժվում է, եթե նախագիծը վերաբերում է զենքի մշակման և ռազմական կիրառությունների տեխնոլոգիաներին, զանգվածային հսկողության և անձնական տվյալների պաշտպանության խախտում թույլ տվող համակարգերին, խտրականություն կամ կողմնակալություն պարունակող ալգորիթմական լուծումներին, խաբեության նպատակով ստեղծվող դիփֆեյքեր կամ այլ «սինթետիկ մեդիա» խաբեության դեպքերին՝ առանց համապատասխան թույլտվության։ Հարկ է նկատել, որ թվարկված դեպքերից միայն առաջինի մասով կարող է խոսք գնալ համապատասխան թույլտվության առկայության կամ բացակայության մասին, նշված այլ ուղղություններով թույլտվության առկայությունն անտրամաբանական է։ 
Բացի այդ, հարկ է նշել, որ առկա ձևակերպման պայմաններում պարզ չէ, թե ինչպես և ինչ իրավական գործիքակազմով է գնահատվելու այն հանգամանքը, որ դիփֆեյքերը կամ այլ «սինթետիկ մեդիա»-ն ստեղծվել են խաբեության նպատակով, ինչն էլ իր հերթին հայտի մերժման հիմք է հանդիսանալու։ Նշվածով պայմանավորված՝ առաջարկվում է վերանայել սույն ենթակետը՝ նախատեսելով այնպիսի կարգավորումներ, որոնք կլինեն որոշակի և կիրառման տեսանկյունից հստակ պատկերացնելի։
15․ Հավելվածի 24-րդ կետով սահմանված է, որ հայտը բավարարելու դեպքում դիմողի և Նախարարության միջև կնքվում է ռեսուրսներին հասանելիության տրամադրման մասին պայմանագիր, որում սահմանվում են կողմերի իրավունքներն ու պարտականությունները, պայմանագրի գործողության ժամկետները, ռեսուրսներն օգտագործելու նպատակը և կանոնները։ 
[bookmark: _Hlk215738034]Առաջարկվում է նշված կետը վերանայել՝ նախատեսելով, որ կնքվելիք պայմանագրում նախատեսվելու են նաև դրույթներ պայմանագրի առարկայի և պայմանագրի կողմերի պատասխանատվության վերաբերյալ՝ պայմանագրի բովանդակային ամբողջականությունը ապահովելու համար։
[bookmark: _heading=h.rywtdnsuhn10][bookmark: _heading=h.b8rj6s3rdsgi][bookmark: _heading=h.c7bhr6qzubd6]16․ Հավելվածի 27-րդ կետի համաձայն՝ «Նախարարությունը կարող է միակողմանիորեն լուծել պայմանագիրը և դադարեցնել ռեսուրսներին հասանելիությունը, եթե՝
1) չեն օգտագործվում կամ օգտագործվում են այլ նպատակներով,
2) առկա է անվտանգության արձանագրությունների (security protocol) կամ տվյալների պաշտպանության պահանջների խախտում,
3) առկա է արհեստական բանականության էթիկական սկզբունքների կամ տեխնիկական խախտումներ,
4) խախտվել է հաշվետվության ներկայացնելու պահանջը (30 օր ուշացում),
5) չեն պահպանվել Հայաստանի Հանրապետության օրենսդրության պահանջները:»:
Նման ձևակերպման պայմաններում պարզ չէ, թե Նախարարությունն ինչպիսի մեխանիզմների կիրառմամբ է հայտնաբերելու պայմանագրի լուծման նշված հիմքերը, արդյոք իրականացնելու է պարբերական մոնիթորինգ, թե օգտագործվելու են վերահսկման այլ մեխանիզմներ: Նշվածով պայմանավորված՝ նպատակահարմար է վերանայել Հավելվածով սահմանված իրավակարգավորումները կամ ներկայացնել լրացուցիչ պարզաբանումներ։ 
Միևնույն ժամանակ, վերոնշյալ կետի 1-ին ենթակետում չեն օգտագործվում բառերից հետո անհրաժեշտ է լրացնել ըստ նշանակության բառերը՝ մտքի ամբողջականությունն ու ճիշտ ընկալումն ապահովելու համար։ 
Նույն կետի 3-րդ ենթակետում կիրառվող տեխնիկական խախտումներ ձևակերպումն անորոշ է, ուստի անհրաժեշտ է վերանայել այն՝ հստակ նշելով, թե խոսքն ինչպիսի խախտումների մասին է՝ նկատի ունենալով, որ վերջիններիս առկայությունը պայմանագրի միակողմանի լուծման հիմք է հանդիսանալու և պետք է կողմերի համար միանշանակ լինեն այն դեպքերը, որոնց առկայությամբ պայմանավորված՝ պայմանագիրը դադարելու է։
Բացի այդ, հարկ է նկատել, որ նույն կետի 4-րդ ենթակետում ժամկետների վերաբերյալ նշումն անորոշ է, մասնավորապես, պարզ չէ՝ արդյոք այն վերաբերում է աշխատանքային, թե օրացույցային օրերին (այն հաշվառմամբ, որ Հավելվածում որոշակի ժամկետներ հաշվարկվում են նաև աշխատանքային օրերով): Հետևաբար՝ այս մասով ևս առաջարկվում է վերանայել նշված կետը:
17․ Հավելվածի 6-րդ բաժնում նախատեսված է բողոքարկման կարգը, մասնավորապես՝ Հավելվածի 28-րդ կետում նշված է, որ դիմողը կարող է բողոքարկել աջակցության տրամադրման դիմումի պատասխանը, իսկ 29-րդ կետում նախատեսված է, որ բողոքարկման դիմումը Նախարարությունը քննում է «Վարչարարության հիմունքների և վարչական վարույթի մասին» օրենքով սահմանված կարգով և ժամկետներում:
Այս մասով հարկ է նկատել, որ Հավելվածով բողոքարկման ընթացակարգը թերի է ներկայացված, մասնավորապես՝ նշված կետերով հստակ սահմանված չէ, թե օրինակ դիմողն ինչ ժամկետում և որ մարմին կարող է բողոքարկել քննարկվող պատասխանը (29-կետից ենթադրելի է, որ Նախարարություն է բողոքարկվում, այնուամենայնիվ դիմողների համար կարող է ընկալելի չլինել), ինչն իրավական որոշակիության տեսանկյունից կարող է խնդիրներ առաջացնել դիմողի կողմից իր իրավունքների պաշտպանությունն իրականացնելու գործընթացում: Ուստի, անհրաժեշտ է վերանայել սույն բաժինը՝ դրանում ներառելով այնպիսի իրավակարգավորումներ, որոնք դիմողների համար ընկալելի կդարձնեն իրենց բողոքարկման իրավունքից օգտվելու ամբողջ գործընթացը:
Միաժամանակ, հայտնում ենք, որ Նախագիծը Օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	1. Ընդունվել է ի գիտություն:
Դիտողությունից պարզ չի, թե հակասությունը կոնկրետ ինչու՞մ է կայանում։
Արհեստական բանականության ոլորտը և բարձր տեխնոլոգիաների ոլորտը փոխկապակցված են։ Աջակցության ծրագրից օգտվողները արդյունքում մշակելու, ստեղծելու և արտադրելու են նոր արտադրանք, որը համարվելու է կամ բարձր տեխնոլոգիական արտադրանք կամ այդպիդի լուծում կամ  էլ նպաստելու է բարձր տեխնոլոգիաների ոլորտի ինչ որ ձևով զարգացմանը:
Հարկ է նաև նշել, որ մեջբերված լիազորող նորմը բազմակի կիրառության լիազորող նորմ է, և նախատեսվել է հենց այն նպատակով, որ Կառավարությունը կարողանա նմանատիպ աջակցության  ծրագրեր հաստատի: Ամեն դեպքում առաջարկի հեղինակը հիմնավոր հակափաստարկ չի ներկայացնում, թե այս աջակցության ծրագրի հաստատման համար հենց այդ լիազորող կիրառելու տեսանկյունից բովանդակային ինչ հակասություն կամ անհամապատասխանություն  է առկա: Տեղեկացնեմ նաև, որ «Բարձր տեխնոլոգիաների ոլորտի պետական աջակցության մասին» օրենքի նախագիծը մշակվել է հենց ՀՀ ԲՏԱ նախարարության կողմից և այդպիսի ձևակերպմամբ լիազորող նոր սահմանելու նպատակները ի սկզբանե հայտնի են եղել հենց Նախարարությանը՝ որպես տվյալ ոլորտի քաղաքականությունը մշակող մարմին:




2. Ընդունվել է։







3. Ընդունվել է։





4. Ընդունվել է։
Պահանջը վերաձևակերպվել է՝ հավելվածի 2-րդ կետում նշելով «այսուհետև՝ նաև ռեսուրսներ»։
























5. Ընդունվել է։



6. Ընդունվել է ի գիտություն:
Յուրաքանչյուր նախագիծ պետք է գնահատվի իր բովանդակության, նպատակների և պլանի հիման վրա:
Որոշ նախագծեր կլինեն «փոքր» և իրենց նպատակներին և արդյունքին հասնելու համար կպահանջվի մեկ ամիս, մեկ այլ նախագծի դեպքում երկու, երեք և այլն: Դիմողները ներկայացնում են նախագծի ժամանակացույցը՝ հաշվողական փուլերի քարտեզագրմամբ, AWS-ը կաջակցի և կներկայացնի առաջարկություն յուրաքանչյուր դեպքի համար:

7. Ընդունվել է։
















8. Չի ընդունվել։
Նախագծի 10-րդ կետում հարթակը վերաբերում է Արհեստական բանականության վիրտուալ ինստիտուտին (https://ai.gov.am/landinghy/index_hy.html)։

9. Ընդունվել է։





















Չի ընդունվել։
Նախագծի մշակման ընթացքում կարևորել ենք այն հանգամանքը, որ դիմող անձը ինքն է հավաստիացնում  հայտի ձևանմուշում, որ ներգրավված չէ նշված գործընթացներում՝ կրելով կեղծ տեղեկատվություն ներկայացնեու օրենքով սահմանված պատասխանատվության ռիսկը։
Ժամկետի վերանայման վերաբերյալ առաջարկը պատրաստ ենք քննարկել, եթե կլինեն հիմնավորված առաջարկներ։

























Ընդունվել է ի գիտություն։
«Կյանքի ցիկլը» նախագծի անցած ճանապարհն է՝ սկսած շուկայում հայտնվելուց մինչև անկումը և հեռացումը։ Այս գործընթացը բաժանված է առանձին փուլերի, որոնք սովորաբար ներառում են զարգացում, ներդրում, աճ, հասունացում և անկում, ինչը օգնում է բիզնեսներին տեղեկացված լինել մարքեթինգի, գնագոյացման և այլ ռազմավարական որոշումների կայացման վերաբերյալ։

Ընդունվել է:







9.2 Ընդունվել է ի գիտություն։
Ռեսուրսներ ստանալու համար առցանց հայտի ձևանմուշը ներառում է նշում (checkbox), որով դիմողը կհավաստի, որ տրամադրված ռեսուրսները պետք է օգտագործվեն բացառապես Հայաստանի Հանրապետության օրենսդրության պահանջներին համապատասխան։ 

9.3 Ընդունվել է ի գիտություն։
2024 թվականի սեպտեմբերի 5-ին Հայաստանը ստորագրել է Եվրոպայի խորհրդի՝ արհեստական բանականության էթիկական կառավարմանն ուղղված՝ «Արհեստական բանականության և մարդու իրավունքների, ժողովրդավարության և օրենքի գերակայության մասին» կոնվենցիան։
Կոնվենցիայի հիմքում դրված են այնպիսի սկզբունքներ, ինչպիսիք են հաշվետվողականությունը, խտրականության բացառումը, գաղտնիությունը և հուսալիությունը՝ ապահովելու մարդու հիմնարար իրավունքների պաշտպանությունն արհեստական բանականության կիրառման ոլորտում։


9.4 Ընդունվել է ի գիտություն։
Արտահայտությունը պետք է դիտարկել «տվյալների մշակման և հետևանքային որոշումներ կայացնելու համար կիրառվող ավտոմատացման տեսակներն ու մակարդակը» նախադասության համատեքստում, այլ ոչ թե ինքնուրույն՝ առանձին վերցրած։ Այն կրում է տեխնիկական բնույթ, միանշանակ ընկալվող է, և հստակեցման կարիք չունի։



10. Ընդունվել է։













11. Ընդունվել է։















12. Ընդունվել է։
Հավելվածի 19-րդ կետը հանվել է։





13. Ընդունվել է։


14. Ընդունվել է։
































15. Ընդունվել է։








16. Ընդունվել է ի գիտություն։
Պայմանագրի լուծման նշված հիմքերի հայտնաբերումը տեղի է ունենալու մշտադիտարկման արդյունքում։































17. Ընդունվել է մասնակի։
Հստակեցվել է, որ բողոքարկման դիմումները ներկայացվում են նախարարություն։ Մնացած ընթացակարգերը արդեն իսկ կարգավորված են «Վարչարարության հիմունքների և վարչական վարույթի մասին» օրենքով։




	4. ՀՀ ֆինանսների նախարարություն
	08.12.2025

	
	№ 01/9/27531-2025

		1. Առաջարկվող նախաձեռնությանը զուգահեռ «Ներդրումների աջակցման կենտրոն» հիմնադրամի կողմից շրջանառվել է պետական աջակցության մեկ այլ նախաձեռնություն՝ «ՖԱՅՐԲԸՐԴ ԷՅԱՅ» ՓԲ ընկերության կողմից արհեստական բանականության տվյալների կենտրոնի կառուցման խոշորածավալ ներդրումային ծրագիրը, որը կյանքի է կոչվելու կառավարության, NVIDIA, Firebird AI և Team Group ընկերությունների համագործակցությամբ: Այս ծրագրում, որպես պետական աջակցության գործիք, դիտարկվում է ինչպես էլեկտրաէներգիայի սակագնի սուբսիդավորումը, այնպես էլ արտադրված ծառայության որոշ մասի ձեռքբերում:
	Բացի այդ, պետական աջակցությամբ ԵՊՀ-ում ներդրվել է սուպերհամակարգիչ, որը ևս նախատեսում է արհեստական բանականության ոլորտի նորարարների համար ապահովել բարձր արտադրողականությամբ հաշվողական ռեսուրսներին հասանելիություն:
	Հետևաբար, ստացվում է, որ նույն ոլորտի համանման արդյունքի ապահովման համար նախաձեռնվում են աջակցության տարբեր գործիքներ՝ առանձին ծրագրերի կամ առանձին սուբյեկտներին աջակցելու տարբերակով:
	Այդ առումով, կարծում ենք, որ ոլորտի զարգացման աջակցության հարցը պետք է իրականացվի համակարգված ձևով՝ հստակ ձևավորված քաղաքականությամբ, աջակցության սկզբունքներով և մեխանիզմներով:























	2. Հաշվի առնելով, որ վերը նշված նախաձեռնությունների շրջանակներում ապահովվելու են բազմածավալ հաշվարկային ռեսուրսներ, առաջարկում ենք լրացուցիչ անդրադարձ կատարել, թե արդյոք տարբեր ուղղություններով լայնածավալ հաշվողական ռեսուրսների հասանելիության ապահովման համար իրականացվել է համապատասխան պահանջարկի և առաջարկի վերլուծություն, կանխատեսվել է արդյոք ծառայություններից օգտվող իրատեսական շահառուների քանակը, գնահատվել է ծրագրերի միաժամանակյա իրականացման նպատակահարմարությունն ու արդյունավետությունը:
	Վերոնշյալի համատեքստում առաջարկում ենք հիմնավորել, թե ինչ հաշվարկային տրամաբանությամբ է ձևավորվել «Ամազոն Վեբ Սերվիսիս» ընկերության մասով 2026 թվականին ՀՀ պետական բյուջեից հատկացվող 400.0 մլն դրամ սուբսիդիայի չափը:

































[bookmark: _Hlk216254801]	3. ՀՀ կառավարության 24.12.2003թ. N 1937-Ն որոշմամբ կարգավորվում են պետական բյուջեի միջոցների հաշվին սուբսիդիաների հատկացման գործընթացի հետ կապված հիմնական հարաբերությունները: Որոշմամբ հաստատված կարգի 6-րդ կետով սահմանված է, որ սուբսիդիայի հաշվարկման հիմքում դրված ծախսերի կազմը, այդ ծախսերի, այդ թվում` նվազագույն շահավետ գնի հաշվարկման նորմատիվներն ըստ առանձին ոլորտների և գործունեության տեսակների սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով Ֆինանսների նախարարության հետ, ինչպես նաև այլ կարգավորումներ:
Նկատի ունենալով, որ տվյալ պարագայում սուբսիդիայի պայմանագիրը կնքվում է «Ամազոն Վեբ Սերվիսիս» ընկերության հետ, առաջարկում ենք Նախագծի 4-րդ կետով նշված՝ կնքվող սուբսիդիայի պայմանագրում ներառվող կարգավորումները համադրել ՀՀ կառավարության 24.12.2003թ. N 1937-Ն որոշմամբ հաստատված կարգի հետ և առնվազն կարգի 6-րդ կետի պահանջի նկատմամբ Նախագծով սահմանել բացառություններ:
4. Նախագծով հաստատվող ծրագրի 4-րդ կետով սահմանվում է, որ Նախարարությունն իրականացնում է մոնիթորինգ ռեսուրսներին հասանելիության տրամադրման գործընթացի նկատմամբ: Առաջարկում ենք նշված կետում բացի տրամադրման գործընթացից, նախատեսել նաև ռեսուրսների օգտագործման համար նախատեսված պահանջների պահպանումը (27-րդ կետի իրագործման համար):
5. Նախագծով հաստատվող ծրագրի 6-րդ կետում առաջարկում ենք սահմանել նաև ծրագրի ակնկալվող արդյունքների չափման մեխանիզմներ կամ սահմանել, որ դրանք կնախատեսվեն հավելվածի 4-րդ կետով նախատեսված՝ Նախարարի հրամանով:




6. Ծրագրի 8-րդ կետի 3-րդ ենթակետի համաձայն դիմողներին ռեսուրսները տրամադրվում են մենթորական աջակցությամբ: Այդ կապակցությամբ առաջարկում ենք հստակեցնել, թե ում կողմից և ինչ սկզբունքով ու մեխանիզմով է իրականացվելու մենթորությունը և նախագծի հիմնավորումներում անդրադարձ կատարել այդ ուղղությամբ առկա ռեսուրսների և մենթորների կարիքների գնահատման համապատասխան ապահովման վերաբերյալ, հակառակ պարագայում ռեսուրսները կարող են արդյունավետ չօգտագործվել:
7. Ծրագրի 13-րդ կետի 1-ին ենթակետի «ա» պարբերության համաձայն՝ դիմում կարող են ներկայացնել միայն ֆիզիկական և իրավաբանական անձինք, այն դեպքում, երբ Ա/Ձ ևս ունեն դիմելու հնարավորություն: Ուստի, նշված պարբերությունը հստակեցման անհրաժեշտություն ունի:
8. Ծրագրի 15-րդ կետի համաձայն՝ հայտերի ուսումնասիրության ընթացքում, անհրաժեշտության դեպքում, հանձնաժողովի որոշմամբ՝ նախագահը կարող է դիմել փորձագետների, կազմակերպությունների կամ պետական մարմինների՝ ոլորտային ուղղվածությամբ փորձագիտական կարծիք ստանալու և որոշում կայացնելու համար։
	Առաջարկում ենք բացահայտել փորձագետներից և կազմակերպություններից կարծիք ստանալու պարագայում ֆինանսական միջոցների անհրաժեշտության, և անհրաժեշտության դեպքում, ֆինանսավորման աղբյուրների մասին տեղեկատվությունը:
	9. Ծրագրի 17-րդ կետով սահմանվում է, որ հայտերի ընդունման վերջնաժամկետին հաջորդող աշխատանքային օրվանից սկսած՝ մեկ ամսվա ընթացքում հանձնաժողովն իրականացնում է հայտերի  ուսումնասիրություն։
	Առաջարկում ենք տվյալ կետում նախատեսել նաև արդյունքների հաստատման լիազորություն, ինչպես նաև ամրագրել հայտերի ներկայացման վերջնաժամկետ, ինչը հնարավորություն կտա գնահատող հանձնաժողովի ձևավորման և հետագա գործընթացների ժամկետների հաշվարկն իրականացնել առավել իրատեսական և չափելի հիմքերի վրա։
	10. Ծրագրի 19-րդ կետում հղում է կատարվել նույն ծրագրի 14-րդ կետով սահմանված ժամկետին, մինչդեռ ձևակերպումը խմբագրման անհրաժեշտություն ունի, քանի որ 14-րդ կետով ժամկետ սահմանված չէ:
	11. Համաձայն Ծրագրի 22-րդ կետի, գնահատման արդյունքում որոշվում է դիմողին ռեսուրսներին հասանելիության տրամադրումը կամ մերժումը և 23-րդ կետով թվարկված է հայտի մերժման հիմքերը:
	Սակայն հաշվի առնելով Նախագծի 8-րդ կետի սահմանափակումը, ըստ որի 2026 թվականին ՀՀ պետական բյուջեից տրամադրվող ընդհանուր սուբսիդիայի չափը չի կարող գերազանցել 400.0 մլն դրամը, անհրաժեշտություն է առաջանում սահմանել կարգավորումներ, թե որ դիմումատուներին է տրամադրվելու նախապատվությունը՝ հաշվի առնելով ռեսուրսների սահմանափակ լինելու հանգամանքը:
	Բացի այդ առաջարկում ենք հստակեցնել, թե արդյոք պահանջների խախտման մասին տեղեկատվությունը բացահայտվելու է դիմողների կողմից ներկայացված հաշվետվությունների հիման վրա, թե այնուամենայնիվ տեղեկատվություն և տվյալներ են ստացվելու նաև «Ամազոն Վեբ Սերվիսիս» ընկերության կողմից (որպես պայմանագրի կողմ): Հստակեցման անհրաժեշտություն ունի նաև, թե խախտումների դեպքում ինչ քայլեր են ձեռնարկվելու և արդյոք որևէ պատասխանատվության միջոց (չափելի տույժեր կամ սահմանափակումներ) կիրառվելու է, թե ոչ:
	12. Ծրագրի 25-րդ կետի կետի 2-րդ ենթակետի համաձայն՝ դիմողը պարտավոր է յուրաքանչյուր եռամսյակը մեկ ներկայացնել հաշվետվություն ռեսուրսների օգտագործման և արդյունքների վերաբերյալ:
	Այդ կապակցությամբ, առաջարկում ենք 25-րդ կետում հստակեցնել հաշվետվությունների ներկայացման վերջնաժամկետները: Բացի այդ, առաջակում ենք լրացուցիչ դիտարկել հաշվետվությունների ներկայացման եռամսյակային պարբերականությունը, քանի որ վերը նշված քննարկումների ժամանակ խախտումների բացահայտման արդյունավետության առումով դիտարկվել էր յուրաքանչյուր ամիս սահմանելու տարբերակը:
13. Առաջարկում ենք Նախագծով սահմանել ծրագրի իրականացման վերջնաժամկետ, ինչպես նաև նախաձեռնությունը դիտարկել որպես պիլոտային ծրագիր՝ միաժամանակ սահմանելով արդյունքային չափորոշիչներ, որոնցով գնահատվելու է փորձնական ծրագրի արդյունավետությունն ու հիմք է հանդիսանալու այն հետագայում շարունակելու համար:
15. Հաշվի առնելով, որ ՀՀ 2026 թվականի պետական բյուջեով և հաջորդ տարիների համար Ծրագրի գծով գումարներ նախատեսված չեն, առաջարկում ենք հստակեցնել 2026թ-ի համար պահանջվող 400.0 մլն դրամի ֆինանսավորման աղբյուրը (այն միջոցառումները, որտեղից նախատեսվում է իրականացնել վերաբաշխումներ):
	1. Ընդունվել է ի գիտություն։
2025 թվականի դեկտեմբերի 4-ին Ազգային ժողովը երկրորդ ընթերցմամբ և ամբողջությամբ ընդունել է ՀՀ բարձր տեխնոլոգիական արդյունաբերության նախարարության կողմից ներկայացված «Կիբեռանվտանգության մասին», «Հանրային տեղեկությունների մասին», «Տեղեկատվական համակարգերի կարգավորման մարմնի մասին» օրենքների և հարակից օրենքների նախագծերի փաթեթը։ Փաթեթում ներառված է եղել նաև «Կառավարության կառուցվածքի և գործունեության մասին» օրենքում լրացում կատարելու մասին օրենքի նախագիծը, որով ՀՀ բարձր տեխնոլոգիական արդյունաբերության նախարարության գործառույթների մեջ ավելացվել է արհեստական բանականության ոլորտը։ Այսպիսով, արհեստական բանականության ոլորտում կառավարության լիազոր մարմին հանդես է գալու ՀՀ բարձր տեխնոլոգիական արդյունաբերության նախարարությունը, ուստի ոլորտի զարգացման աջակցության հարցը համակարգում է ՀՀ բարձր տեխնոլոգիական արդյունաբերության նախարարությունը։ 
Նախագիծը մշակվել է նաև հիմք ընդունելով  «Բարձր տեխնոլոգիաների ոլորտի պետական աջակցության մասին» օրենքի 5-րդ հոդվածի 3-րդ մասը։
Տվյալ ոլորտի նախաձեռնությունների սպասվող արդյունքները համանման չեն և ունեն տարբեր նպատակներ։ Օրինակ, ԵՊՀ-ում ներդրված սուպերհամակարգիչը ձեռք է բերվել գիտակրթական աշխատանքներ կատարելու համար։ Հետևաբար, նույն ոլորտի տարբեր արդյունքների ապահովման համար նախաձեռնվում են աջակցության հստակ և համակարգված գործիքներ։ 
2025 թվականի հոկտեմբերի 25-ի Տեղեկատվական համակարգերի կառավարման խորհրդի նիստում ներկայացվել են ծրագրի առավելությունները և ստացել հավանություն նպատակներին հասնելու ուղիների վերաբերյալ: 


2. Ընդունվել է ի գիտություն։
Լայնածավալ հաշվողական ռեսուրսների հասանելիության ապահովման համար պահանջարկի և առաջարկի վերլուծությունը իրականացվում է սկսած 2023 թվականից մի շարք աշխատանքային հանդիպումների, ոլորտի ներկայացուցիչների հետ քննարկումների արդյունքում։ Հանդիպումների արդյունքում որոշվել է, որ այս ծրագրից զատ արհեստական բանականության վիրտուալ ինստիտուտի միջոցով իրականացվելու է նաև կրթական ծրագիր՝ որակյալ մասնագետների պատրաստմամբ։
Արհեստական բանականության վիրտուալ ինստիտուտի գաղափարը աշխատանքային կարգով ներկայացվել է և Կառավարության 2025 թվականի 1-ին կիսամյակի առաջնահերթ ուղղություններից է սահմանել արհեստական բանականության զարգացումը, որի ակնկալվող արդյունքներից էր Արհեստական բանականության վիրտուալ ինստիտուտի հիմնումը։
Արհեստական բանականության վիրտուալ ինստիտուտի հիմնումը ազդարարվել է 2025 թվականի ամռանը, որից հետո ոլորտի ներկայացուցիչների հետ քննարկումները շարունակվել են։
2025 թվականի հոկտեմբերի 25-ի Տեղեկատվական համակարգերի կառավարման խորհրդի նիստում ներկայացվել են ծրագրի առավելությունները և ստացել հավանություն նպատակներին հասնելու ուղիների վերաբերյալ:
2025 թվականի նոյեմբերի 24-ին կայացել է Արհեստական բանականության (ԱԲ) վիրտուալ ինստիտուտի հավանական շահառուների առաջին հանդիպումը։ Հանդիպմանը գրանցվել էր շուրջ 100 մասնակից, որոնք ցուցաբերել էին մեծ հետաքրքրվածություն ծրագրի նկատմամբ։ 
Նշված հարցերը բազմիցս քննարկվել են ՀՀ ֆինանսների նախարարության հետ։ Ծրագիրը փորձնական է։ 

3. Ընդունվել է։















4. Ընդունվել է։







5. Ընդունվել է ի գիտություն։
Արդյունքային չափորոշիչները հանդիսանալու են ռեսուրսների ամբողջական բաշխումը և դիմողների քանակը։ Քանի որ ծրագիրը փորձնական է, այն կգնահատվի ավարտից հետո


6. Ընդունվել է ի գիտություն։
Մենթորությունը իրականացնելու է «Ամազոն Վեբ Սերվիսիս (Amazon Web Services-AWS)» ընկերությունը։




7. Ընդունվել է։



8. Ընդունվել է։








9. Ընդունվել է։








10. Ընդունվել է։
Հավելվածի 19-րդ կետը հանվել է։


11. Ընդունվել է ի գիտություն։
Ծրագրի 19-րդ կետով սահմանված են գնահատման չափանիշները։
Ծրագրի 25-րդ կետով սահմանվում է, որ խախտումների դեպքում Նախարարությունը կարող է դադարեցնել ռեսուրսներին հասանելիությունը։
«Ամազոն Վեբ Սերվիսիս (Amazon Web Services-AWS)» ընկերությունը յուրաքանչյուր ամսվա ավարտին ներկայացնելու է հաշիվ-վավերագիր կիրառելի բոլոր վճարների և գանձումների համար, որոնք հաշվեգրվել են յուրաքանչյուր ամիս ծառայություններից օգտվելու համար։






12. Ընդունվել է։









13. Ընդունվել է մասամբ։
Արդյունքային չափորոշիչները հանդիսանալու են ռեսուրսների ամբողջական բաշխումը և դիմողների քանակը։ Քանի որ ծրագիրը փորձնական է, այն կգնահատվի ավարտից հետո։

14. Ընդունվել է ի գիտություն։
Նախատեսվում է 1235 «Թվային փոխակերպման գործընթացի իրականացում» միջոցառման բյուջեի շրջանակում։

	5. ՀՀ արդարադատության նախարարություն
	15.12.2025

	
	№ /27.1/57150-2025

	1. «Պետության կողմից արհեստական բանականության ոլորտում բարձր արտադրողականությամբ հաշվողական ռեսուրսներին հասանելիության ապահովման պետական աջակցության ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ վկայակոչված «Բարձր տեխնոլոգիաների ոլորտի պետական աջակցության մասին» օրենքի 5-րդ հոդվածի 3-րդ մասի համաձայն՝ լիազոր մարմինը, հաշվի առնելով բարձր տեխնոլոգիաների ոլորտի զարգացման գերակայությունները, կարող է մշակել և Կառավարության հաստատմանը ներկայացնել աջակցության տրամադրման այլ կարգեր, մինչդեռ Նախագծով հաստատվում է ոչ թե կարգ, այլ աջակցության ծրագիր, ինչով պայմանավորված՝ Նախագծի և լիազորող նորմի միջև առաջանում է անհամապատասխանություն։ 
	Միևնույն ժամանակ, հաշվի առնելով ոլորտի առանձնահատկությունները և օրենքի կարգավորումները, այնուամենայնիվ հարկ է նշել, որ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին, մինչդեռ տվյալ դեպքում գտնում ենք, որ իրավական որոշակիությունն ապահովված չէ։ 


















	2․ Նախագծի հավելվածի 9-րդ կետի համաձայն՝ աջակցություն ստանալու համար չեն կարող դիմել այն անձինք, ովքեր խախտել են ռեսուրսների օգտագործման սույն հավելվածով սահմանված որևէ պահանջ։ Այս առումով հստակեցման կարիք ունի, թե Նախագծի հավելվածի որ կետով սահմանված պահանջների մասին է խոսքը։ 
	3․ Նախագծի հավելվածի 12-րդ կետի 1-ից 3-րդ ենթակետերի պարբերությունների և 21-րդ կետի 3-րդ ենթակետի պարբերությունների համարակալումներն անհրաժեշտ է համապատասխանեցնել Նորմատիվ իրավական ակտերի մասին օրենքի 14-րդ հոդվածի 5-րդ մասի պահանջներին, մասնավորապես՝ պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	4․ Նախագծի հավելվածի 12-րդ կետի 1-ին ենթակետի ա պարբերությունում առաջարկում ենք ներառել նաև անհատ ձեռնարկատերերին վերաբերող կարգավորումներ:
	5․ Նախագծի հավելվածի 12-րդ կետի 1-ին ենթակետի գ պարբերությունում անհասկանալի է, թե որ նախագծերն են համարվում հաջողված, և ինչ չափանիշների հիման վրա է դա որոշվում։
	6․ Նախագծի հավելվածի 12-րդ կետի 1-ին ենթակետի դ պարբերությունում հանված բառն անհրաժեշտ է փոխարինել վերացված բառով՝ այն համապատասխանեցնելով ՀՀ քրեական օրենսգրքում կիրառվող հասկացություններին։
	7․ Նախագծի հավելվածի 14-րդ կետի համաձայն՝ հայտերի ուսումնասիրության ընթացքում, անհրաժեշտության դեպքում, հանձնաժողովի որոշմամբ՝ հանձնաժողովի նախագահը կարող է դիմել փորձագետների․․․,։ Այս առումով հստակեցման կարիք ունի, թե ինչ հիմունքներով է նախատեսվում է ներգրավել վերոնշյալ փորձագետներին։
	8․ Նախագծի հավելվածի 17-րդ կետում անհրաժեշտ է հստակեցնել, թե դիմողը հանձնաժողովին ինչ եղանակով է տրամադրելու լրացուցիչ պարզաբանումները։
	9․ Նախագծի հավելվածի 25-րդ կետն առաջարկում ենք հանել, և դրա կարգավորումները նախատեսել Նախագծի հավելվածի 23-րդ կետում՝ որպես կնքվելիք պայմանագրերի պարտադիր դրույթներ։ 
	10․ Նախագծի հավելվածի 26-րդ կետի նախարարություն բառից հետո անհրաժեշտ է լրացնել կամ դատական կարգով բառերը՝ հաշվի առնելով «Վարչարարության հիմունքների և վարչական վարույթի մասին» օրենքի 70-րդ հոդվածի 1-ին մասի պահանջները։
	1. Ընդունվել է ի գիտություն։
Պետության կողմից արհեստական բանականության ոլորտում բարձր արտադրողականությամբ հաշվողական ռեսուրսներին հասանելիության ապահովման պետական աջակցության փորձնական ծրագիրը հաստատելու մասին» Հայաստանի Հանրապետության կառավարության որոշման նախագծի բովանդակությունն ամբողջությամբ վերաբերում է աջակցության տրամադրմանը՝ սուբսիդիայի հատկացման եղանակով։ Հաշվի առնելով, որ ծրագիրը փորձնական է իրականացվում և մեկամյա ժամկետով, հետևաբար, կարևորել ենք վերնագրում այդ մասին ուղղակիորեն նշելը։ Բովանդակային անհամապատաս-խանություն առկա չէ։
Արհեստական բանականության ոլորտը և բարձր տեխնոլոգիաների ոլորտը փոխկապակցված են։ Աջակցության ծրագրից օգտվողները արդյունքում մշակելու, ստեղծելու և արտադրելու են նոր արտադրանք, որը համարվելու է կամ բարձր տեխնոլոգիական արտադրանք կամ այդպիսի լուծում կամ  էլ նպաստելու է բարձր տեխնոլոգիաների ոլորտի ինչ որ ձևով զարգացմանը:
Հարկ է նաև նշել, որ մեջբերված լիազորող նորմը բազմակի կիրառության լիազորող նորմ է, և նախատեսվել է հենց այն նպատակով, որ Կառավարությունը կարողանա նմանատիպ աջակցության  ծրագրեր հաստատի: Ամեն դեպքում առաջարկի հեղինակը հիմնավոր հակափաստարկ չի ներկայացնում, թե այս աջակցության ծրագրի հաստատման համար հենց այդ լիազորող կիրառելու տեսանկյունից բովանդակային ինչ հակասություն կամ անհամապատասխանություն  է առկա: Տեղեկացնեմ նաև, որ «Բարձր տեխնոլոգիաների ոլորտի պետական աջակցության մասին» օրենքի նախագիծը մշակվել է հենց ՀՀ ԲՏԱ նախարարության կողմից և այդպիսի ձևակերպմամբ լիազորող նոր սահմանելու նպատակները ի սկզբանե հայտնի են եղել հենց Նախարարությանը՝ որպես տվյալ ոլորտի քաղաքականությունը մշակող մարմին:


2. Ընդունվել է։






3. Ընդունվել է։






4. Ընդունվել է։

5. Ընդունվել է։


6. Ընդունվել է։





7. Ընդունվել է։




8. Ընդունվել է։


9. Ընդունվել է ի գիտություն։
Նշված դրույթները կնքվելիք պայմանագրում կներառվեն։

10. Ընդունվել է։














